Врз основа на член 13 став (3) од Одлуката за уредување на линискиот превоз на патници на подрачјето на општина Кочани бр.07-1663/1 од 21 и 25.10.2005 година („Службен гласник на Општина Кочани“ бр.8/05, бр.3/10, бр.13/17, бр.2/18 и бр.4/2019) и член 4 од Одлуката за организирање општински линиски превоз на патници на подрачјето на општина Кочани со учество на Општината во цената на билетот по патник на распределената линија Бр.09-301/1 од 26.01.2024 година („Службен гласник на Општина Кочани“ бр.1/2024), Комисијата за спроведување на постапка за организирање на општински линиски превоз на патници на подрачјето на општина Кочани со распределба на линијата со реден број 8: с.Оризари“ – м.в. „Усова чешма“ - м.в.„Бавчалук“ – спој на ул.„Бел камен со ул.„Страшо Ербапче“ – „Лесна индустрија“ формирана од Градоначалникот на Општина Кочани со Решение бр.08-348/1 од 31.1.2024 година, распишува јавен
ОГЛАС 

за распределба на линија за вршење општински линиски превоз на патници на подрачјето на општина Кочани

I. Предмет на огласот: Организирање на општински линиски превоз на патници на подрачјето на општина Кочани со распределба на линијата со реден број 8: с.Оризари“ – м.в. „Усова чешма“ - м.в.„Бавчалук“ – спој на ул.„Бел камен со ул.„Страшо Ербапче“ – „Лесна индустрија“ со учество од 50% на Општината во цената на билетот по патник.
(постапка за избор на превозник и распределба на линија со јавна набавка и со јавна објава)
Општинскиот линиски превоз на патници на наведената линија превозникот ќе ја врши на следните автобуски стојалишта: Продавница „Јонче“ с.Оризари, Бараки „Селиште“с.Оризари, Православен храм „Св. Атанасиј“ с.Оризари, ул.„Гоце Делчев“–пешачки мост с.Оризари, ул.„Гоце Делчев“ – мост „Витоша“с.Оризари, ул.„Гоце Делчев“ – пешачки мост, Православен храм „Св.Атанасиј“ с.Оризари, раскрсница на ул.„Гоце Делчев“ и ул.„Христијан Карпош“, спој на ул.„Тодосија Паунов“ и ул. „Никола Карев“, СОУ „Гошо Викентиев“, Печатница, Атомски згради, ул.Македонска 1, ул. Македонска 2, Руен, Треска, Автобуска, Пошта, Стара станбена зграда, Плоштад, ОУ.„Раде Кратовче“, м.в.„Бавчалук“, ОУ.„Раде Кратовче“, Плоштад, Стара станбена зграда, НУ Центар за култура „Бели мугри“, Стришани, Болница, спој на ул.„Бел камен со “ул.„Страшо Ербапче“, „Драчевиќ“, „Осоговка“, м.в. „Сиви дом“,  х.„Национал“, конфекција.„Амор“, печатница „Европа 92“, плинска станица „Александрија“, „Ледер“, конфекција.„Амор“, х.„Национал“, м.в.Сиви дом, Осоговка, „Авто комерц“, „Грозд“, м.в.„Пераклија“,  ОУ „Св.Кирил и Методиј“ Кочани, Пошта, Стара станбена зграда, Плоштад, ОУ„Раде Кратовче“, м.в. Бавчалук“, ОУ„Раде Кратовче“, Плоштад,  Стара станбена зграда, НУ Центар за култура „Бели мугри“, Автобуска, „Треска“, ул.Македонска 1, ул. Македонска 2, „Руен“, Атомски згради, Печатница, СОУ „Гошо Викентиев“, ул.„Тодосија Паунов“ (м.в.Дедово мало во с.Оризари).

Општинскиот линиски превоз на патници на наведената линија превозникот ќе ја врши со најмалку 4 (четири) поаѓања дневно, од понеделник до сабота, без недела и државни празници.

Линијата со реден број 8 на која ќе се врши општински линиски превоз на патници на подрачјето на општина Кочани се распределува врз основа на оглас што го распишува Комисија формирана од Градоначалникот на Општина Кочани, кој ќе се објави истовремено во два печатени медиуми на македонски јазик, на огласна табла на Општина Кочани, на веб страната на Општина Кочани и на Електронскиот систем за јавни набавки. Постапката за распределба на наведената линија со реден број 8 за вршење на општински линиски превоз на патници на подрачјето на општина Кочани ќе се спроведе по пат на јавна набавка, а со комбинирана примена на Законот за јавните набавки и Законот за превоз во патниот сообраќај.

II. Начин и право на учество во постапката, доделување на договор:

a. Право да достави понуда има секое заинтересирано правно и физичко лице - понудувач, кое е регистрирано за вршење на дејноста поврзана со предметот на договорот за јавна набавка и е регистрирано на Електронскиот систем за јавни набавки (ЕСЈН) на веб страната (https://www.e-nabavki.gov.mk). Понудата се поднесува во согласност со условите од тендерската документација, која е објавена на ЕСЈН. 
b. Економскиот оператор кој има една или повеќе негативни референци, групата економски оператори во која членува економски оператор кој има негативна референца, нема право на учество во постапката.
c. Договорот за јавна набавка ќе се додели па пат на јавна набавка: со примена на поедноставена отворена постапка преку ЕСЈН, која ќе заврши со електронска аукција. 
d. Оваа постапка ќе се спроведе со користење на електронските средства преку Електронскиот систем за јавни набавки (ЕСЈН) на веб страната (https://www.e-nabavki.gov.mk). За да може да учествуваат во електронската постапка, да поднесат понуда и да учествуваат на електронската аукција, потребно е понудувачите да се регистрираат на ЕСЈН и да поседуваат дигитален сертификат. Подетални информации во тендерската документација објавена на ЕСЈН.
III. Потребни услови и критериуми кои треба да ги исполнат превозниците за распределба на објавената линија:  
Во постапката ќе може да учествуваат економски оператори за кои преку придружната документација ќе се  утврди:

· дека не постојат причини за исклучување од постапката,
· дека  се исполнети условите за квалитативен избор, и тоа:

а)  способност за вршење професионална дејност и

б) техничка и професионална способност.

1.За докажување дека не постојат услови за исклучување од постапката, економскиот оператор ги доставува следниве документи: 

· изјава на економскиот оператор дека во последните 5 години на економскиот оператор или на лицето кое е член на управниот или на надзорниот орган на тој економски оператор или кое има овластувања за застапување или донесување одлуки или надзор врз него, во последните пет години не му е изречена правосилна судска пресуда за сторено кривично дело кое има елементи од кривичните дела учество во злосторничко здружување,  корупција, затајување даноци и придонеси, тероризам или казнени дела поврзани со терористички активности, перење пари и финансирање тероризам и  злоупотреба на детскиот труд и трговија со луѓе, утврдени во Кривичниот законик;
· потврда за платени даноци, придонеси и други јавни давачки од надлежен орган од земјата каде економскиот оператор е регистриран;

· потврда дека не е отворена постапка за стечај од надлежен орган или единствен документ за докажување на способноста;

· потврда дека не е отворена постапка за ликвидација од надлежен орган или единствен документ за докажување на способноста;

· потврда од Регистарот на казни за сторени кривични дела на правните лица дека не му е изречена споредна казна забрана за учество во постапки за јавен повик, доделување на договори за јавна набавка и договори за јавно-приватно партнерство или единствен документ за докажување на способноста; 

· потврда од Регистарот на казни за сторени кривични дела на правните лица дека не му е изречена споредна казна привремена забрана за вршење на одделна дејност или единствен документ за докажување на способноста;

· потврда од Регистарот на казни за сторени кривични дела на правните лица дека не му е изречена споредна казна трајна забрана за вршење на одделна дејност или единствен документ за докажување на способноста;

· потврда дека со правосилна пресуда не му е изречена прекршочна санкција - забрана за вршење на професија, дејност или должност или единствен документ за докажување на способноста и

· потврда дека со правосилна пресуда не му е изречена прекршочна санкција - привремена забрана за вршење одделна дејност или единствен документ за докажување на способноста.

2.  Способност за вршење на професионална дејност – За да ја докаже способноста за вршење професионална дејност, економскиот оператор треба да достави:

· Потврда за регистрирана дејност како доказ дека е регистриран како физичко или правно лице за вршење на дејноста поврзана со предметот на набавка или доказ дека припаѓа на соодветно професионално здружение согласно со прописите на земјата каде што е регистриран.

· Тековна состојба и

· Лиценца за вршење на општински превоз на патници во внатрешниот патен сообраќај која ја издава Градоначалникот на Општина Кочани.

3. Техничка и професионална способност: Согласно Одлуката за уредување на линискиот превоз на патници на подрачјето на општина Кочани бр.07-1663/1 од 21 и 25.10.2005 година („Службен гласник на Општина Кочани“ бр.8/05, бр.3/10, бр.13/2017 и бр.2/2018), за распределба на објавената линија, понудувачот треба да ги исполнува следните услови:
1. да е сопственик на две или повеќе регистрирани возила или да има договор за лизинг за возила со најмалку 8+1 седиште, кои ги исполнуваат посебните техничко-eксплоатациони услови за моторните возила наменети за вршење на одделни видови на превоз во патниот сообраќај издадена од станиците за технички преглед на моторните возила со точно утврдена класа на возилото или да имаат сертификат за исполнување на критериумите за безбедност на возилата; 

2. да има вработено во редовен работен однос возачи во зависност од бројот на моторните возила, минимум еден возач по возило (автобуси, возила со најмалку 8+1 седиште) што ги исполнуваат условите пропишани со прописите за безбедност на сообраќајот на патиштата; 

3. управителот или овластеното лице одговорно за превоз да има сертификат за професионална компетентност; 

4. да има добар углед;

5. возилата да имаат вграден фискален апарат;

6. возилата да имаат клима уред; 

7. да приложи возен ред за објавената линија.
За исполнување на условите од точка 3, економскиот оператор треба да достави докази и тоа:
1. Фотокопија од сообраќајните дозволи на возилата регистрирани на име на фирмата, заверени на нотар за две или повеќе регистрирани возила или договор за лизинг за возила со најмалку 8+1 седиште,

2. Потврда за исполнетост на посебните техничко-eксплоатациони услови за моторните возила наменети за вршење на одделни видови на превоз во патниот сообраќај издадена од станиците за технички преглед на моторните возила со точно утврдена класа на возилото или сертификат за исполнување на критериумите за безбедност на возилата,

3. М1/М2 Образец за вработени возачи во редовен работен однос, минимум еден возач по возило,

4. Список на вработени по обврзник од ФПИО не постар од 60 дена,

5. Сертификатот за професионална компетентност за управителот на фирмата, односно на овластеното лице одговорно за превоз кое е во редовен работен однос кај превозникот, издаден од Министерството за транспорт и врски

6. Потврда дека не е изречена правосилна судска пресуда за кривично дело против имотот, стопанството и од областа за безбедноста со казна затвор од една до десет години, за време на извршување на казната, за правното лице, 
7. Потврда дека не е изречена правосилна судска пресуда за кривично дело против имотот, стопанството и од областа за безбедноста со казна затвор од една до десет години, за време на извршување на казната, за управителот на правното лице, 
8. Потврда дека не е изречена прекршочна мерка на безбедност - забрана за вршење на професија, дејност или должност со казна затвор од една до десет години, за време на извршување на казната, за правното лице, 
9. Потврда дека не е изречена прекршочна мерка на безбедност - забрана за вршење на професија, дејност или должност со казна затвор од една до десет години, за време на извршување на казната, за управителот на правното лице, 
10. Потврда од судот дека во две последователни години не е изречена повеќе од два пати прекршочна санкција за многу сериозни прекршоци од областа на:

· работното време, време на возење, задолжителни одмори на екипаж на возило во патниот сообраќај и манипулација со уредите за запишување во патниот сообраќај, 

· загрозување на безбедноста на сообраќајот на патиштата со непочитување на максимално дозволена теженина,односно оптеретување или димензиите на возилото само или заедно со стоката и

· неисполнување на пропишани техничко –експлотациони услови како услов за обезбедување на услуги за –патници или стока во патниот сообраќај,  за правното лице, 
11. Потврда од судот дека во две последователни години не е изречена повеќе од два пати прекршочна санкција за многу сериозни прекршоци од областа на:

· работното време, време на возење, задолжителни одмори на екипаж на возило во патниоот сообраќај и манипулација со уредите за запишување во патниот сообраќај, 

· загрозување на безбедноста на сообраќајот на патиштата со непочитување на максимално дозволена теженина, осно оптеретување или димензиите на возилото само или заедно со стоката и

· неисполнување на пропишани техничко–експлотациони услови како услов за обезбедување на услуги за –патници или стока во патниот сообраќај, за управителот на правното лице, 
12. Решение за регистрација на фискална опрема од УЈП, како доказ за вграден фискален апарат во возилото, 

13. Возен ред за распишаната линија согласно трасата прикажана според наведените автобуски стојалишта, со најмалку 4 (четири) поаѓања дневно со задолжително наведување на прецизни термини на поаѓање, во оригинал, (Образецот на возниот ред е даден во прилог на тендерската документација), 

14. Доказ за опременост на возилата со клима уред - пример копија од документ за вградена опрема во возилото или изјава од управителот дека возилата се со клима уред,

15. Изјава за согласност за користење на лични податоци од управителот (образецот е даден во прилог на тендерската документација).

Документите се доставуваат скенирани во нивната оригинална форма на ЕСЈН или доколку се скенирани како копија, да се аплицира дигиталниот сертификат на одговорното/овластеното лице на понудувачот.
Економскиот оператор кој ќе биде избран за најповолен ќе биде должен целокупната документација која ја има прикачено преку ЕСЈН да ја достави во хартиена форма во оригинал/фотокопија (во зависност од тоа која документација има можност да се остави во оригинал) во архивата на Договорниот орган.

4. Изјава за сериозност на понудата: Во прилог на понудата, понудувачот доставува и електронски потпишана изјава за сериозност на понудата, при што треба да го користи образецот на изјава даден во прилог на тендерската документација. 

5.  Изјава за докажување на способноста: Во прилог на понудата, понудувачот доставува и електронски потпишана изјава за докажување на способноста, при што треба да го користи образецот на изјава даден во прилог на тендерската документација. 
IV. Краен рок и место за поднесување на понуди: Краен рок за поднесување на понудите е 26.02.2024 година до 11:00 часот. Понудите се поднесуваат преку ЕСЈН достапен преку следнава веб адреса: https://www.e-nabavki.gov.mk.  
V. Критериум за доделување на договорот за јавна набавка: За носител на набавката ќе биде избран оној економски оператор кој ќе понуди најниска цена. Доколку во постапката за јавна набавка остане само една прифатлива понуда, електронска аукција нема да се спроведе. 

Доколку никој не поднесе нова цена во текот на електронската аукција, а притоа две или повеќе понуди имаат идентична цена, распределбата на линијата согласно чл.16 од Одлуката за уредување на линискиот превоз на патници на подрачјето на општина Кочани бр.09-552/2 од 26.02.2018 г. (пречистен текст) ќе се врши врз основа на најголем број усвоени бодови за превозник според следните дополнителни критериуми кои треба да ги исполнува превозникот, а кои носат максимум 100 бода и тоа:

За старост на возилата што превозникот ќе ги користи за општински превоз, превозникот може да добие најмногу 50 бода,  и тоа:

·  до 5 години старост на возилото                         -  50 бода,

· од 6 години до 10 години старост на возилото   -  20 бода,

· повеќе од 10 години на возилото                        -   10 бода,

Број на вработени - по овој критериум превозникот може да добие најмногу 50 бода, и тоа:

· До 5 вработени  -            20 бода,

· Од 6 до 10 вработени  -  30 бода,

· Повеќе од 10 вработени-50 бода 



Во случај на исти број на бодови за најповолен понудувач ќе биде избран оној кој прв ја поднел понудата преку ЕСЈН. 

VI. Гаранција за квалитетно извршување на договорот: Договорниот орган ќе бара од понудувачот чија понуда е избрана за најповолна да обезбеди гаранција за квалитетно и навремено извршување на договорот во вид на банкарска гаранција во вредност од 5 % од вредноста на договорот за јавна набавка. Подетални информации за гаранццијата во тендерската документација. 
VII. Извор на средства и начин на плаќање: Согласно Одлуката за организирање општински линиски превоз на патници на подрачјето на општина Кочани со учество на Општината во цената на билетот по патник на распределената линија Бр.09-301/1 од 26.01.2024 година („Службен гласник на Општина Кочани“ бр.1/2024), Општина Кочани ќе учествува со 50 % во цената на билетот за општинскиот линиски превоз на патници на подрачјето на општина Кочани на линијата со реден број 8: с.Оризари“ – м.в. „Усова чешма“ - м.в.„Бавчалук“ – спој на ул.„Бел камен со ул.„Страшо Ербапче“ – „Лесна индустрија“, а останатите 50% од цената на билетот на превозникот ќе му бидат платени од патникот со купување на билет за превоз на наведената релација. 

Општина Кочани со  избраниот најповолен понудувач ќе се склучи договор за Организирање на општински линиски превоз на патници на подрачјето на општина Кочани со распределба на линијата со реден број 8: с.Оризари“ – м.в. „Усова чешма“ - м.в.„Бавчалук“ – спој на ул.„Бел камен со ул.„Страшо Ербапче“ – „Лесна индустрија“ со учество од 50% на Општината во цената на билетот по патник во вкупна вредност на договорот од 2.000.000,00 денари со вклучен ДДВ, со времетраење од 2 години.
Корекција на цената не е дозволена.

Плаќањето по Договорот ќе се врши за извршени услуги на месечно ниво со доставување на фактура и месечен извештај со прилог - Дневен извештај од издадени дневни фискални сметки за секој ден од одржаниот превоз), во рок од 30 дена сметано од денот на приемот на фактурата со придружните документи доставени во архивата на Договорниот орган. 

Средствата ќе се обезбедат од Буџетот на Општина Кочани за 2024-2026, програма Ј5, ставка 421.
VIII. Цена на понудата (предмет на е-аукција): Економскиот оператор во листата на цени ја внесува цената на билет по патник која може да изнесува најмногу 20,00 денари со вклучени трошоци и ддв.

IX.  Времетраење на договорот: Договорот со избраниот најповолен понудувач ќе се склучи за период од 2 години. Превозот на распределената релација ќе се врши за периодот на времетраење на договорот.
X. Дополнителни информаци: Постапката за распределба на наведената линија за вршење на општински линиски превоз ќе се спроведе по пат на јавна набавка. Врз основа на предлог листата од Комисијата за спроведување на постапката за организирање на општински линиски превоз на патници на подрачјето на општина Кочани со распределба на линијата со реден број 8: с.Оризари“ – м.в. „Усова чешма“ - м.в.„Бавчалук“ – спој на ул.„Бел камен со ул.„Страшо Ербапче“ – „Лесна индустрија“, Градоначалникот ќе донесе Решение со кое линијата се распределува на понудувачот (превозникот) кој понудил најниска цена или пријавата (понудата) се одбива, и ќе донесе Одлука за избор на најповолна понуда или Одлука за поништување на постапката. По правосилноста на Решението и Одлуката за избор на најповолна понуда, Градоначалникот на Општина Кочани со избраниот превозник ќе склучи посебен договор со превозникот за уредување на меѓусебните права и обврски.

Сите потребни информации во врска со спроведувањето на оваа постапка се подетално опишани во тендерската документација објавена заедно со Огласот за јавната набавка на веб страната https://www.e-nabavki.gov.mk, која може да се преземе без надоместок од ЕСЈН преку регистрација на системот. 
XI. Контакт информации: Општина Кочани, ул.„Раде Кратовче“ бр.1 Кочани, 2300, телефон за контакт 033-274-001, контакт лице во врска со спроведување на постапката за јавна набавка: Татјана Крстова tatjana.krstova@kocani.gov.mk , моб.тел.072-306-083, контакт лице во врска со техничката спецификација и постапката: Раководител на Одделение за правни и општи работи – Венцо Бојков, тел.072/275-605.

Бр.08-348/4                                                                  Комисија за спроведување на постапката
07.02.2024 година                                              формирана од Градоначалникот на Општина Кочани 
Кочани                                                            со Решение бр.08-348/1 од 31.1.2024 година, во состав од:
                                        Претседател Венцо Бојков,ср
                                Член Татјана Крстова,ср
                                                                                  Член Славица Давиткова,ср
 
